
Tarix 1957396

TEST VARIANTI RAQAMI: 1957396
TARIX

Ushbu test varianti 30 ta test topshirig‘idan iborat. Uni bajarishga
1 soat vaqt belgilash tavsiya etiladi. Natijani bilish uchun javoblaringizni
javoblar varaqasiga belgilab, rasmini @dtmxizmatbot orqali jo‘nating.
Sizga omad tilaymiz!

Test varianti raqamini javoblar varaqasiga to‘g‘ri ko‘chiring!

1. Quyidagilardan qaysilari Afinada Solon
hukmronligi davrida sodir bo‘lgan?
1) dehqonlarning qarzlari bekor qilindi;
2) qarzdorlarni qul qilish bekor qilindi; 3) faqat
zodagonlar davlat boshqaruviga ishtirok
etadigan bo‘ldi; 4) nasl-nasabidan qat’i nazar,
afinaliklarga davlat mansablarini egallash
imkoniyati berildi; 5) Xalq Majlisi faoliyati
tiklandi; 6) Xalq majlisi lavozimlariga ish haqi
to‘lash joriy etildi.
A) 2, 3, 5, 6 B) 1, 2, 4, 5 C) 2, 3, 4, 6
D) 1, 3, 4, 6

2. O‘rta Yunonistonning qaysi qismida Attika
viloyati joylashgan edi?
A) Janubi-sharqiy B) Janubi-g‘arbiy
C) Shimoli-sharqiy D) Shimoliy-g‘arbiy

3. Quyidagilardan Xorazmda Anushteginiylar
sulolasi hukmronlik qilgan yillar oralig‘ida
barham topgan davlatni toping.
A) Tohiriylar B) Qoraxoniylar
C) Somoniylar D) Safforiylar

4. Quyidagilardan o‘rta asrlarda hukmronlik
qilgan mahalliy hokimliklardan biri −
Toxariston bilan bog‘liq to‘g‘ri ma’lumotlar
ko‘rsatilgan javobni belgilang.
1) kumush va qo‘rg‘oshin konlari hamda
kumush tanga chiqaradigan zarbxonasi bilan
mashhur bo‘lgan; 2) Hindiston, Yaqin va Uzoq
Sharq mamlakatlari bilan savdo-madaniy
aloqalar o‘rnatgan; 3) Qunduz, Termiz,
Chag‘oniyon, Xuttal va boshqa 27 ta tog‘ va
tog‘ oldi viloyatlaridan iborat bo‘lgan;
4) hukmdori "tudun" deb atalgan
A) 1, 3 B) 2, 3 C) 1, 4 D) 2, 4

5. Quyidagi shaxslardan qaysi biri rus yozuvchisi
Lev Tolstoy bilan yozishmalar olib borgan?

A)Asadullaxo‘ja o‘g‘li Ubaydullaxo‘ja

B)Abdulla Avloniy

C)Abdurauf Fitrat

D)Fayzulla Xo‘jayev

6. "O‘zbekiston Respublikasining Davlat
Mustaqilligi asoslari to‘g‘risida"gi qonun nechta
moddadan iborat?
A) 27 modda B) 25 modda C) 17 modda
D) 23 modda

7. Quyidagi qaysi shaxsning esdaliklari Xiva
xonligining XVI asr tarixi haqida muhim
ma’lumotlar beradi?
A) N.I.Muravyov B) F.Beneveni
C) A.Jenkinson D) R.Baziner

8. Versal shartnomasiga ko‘ra, Elzas va
Lotaringiya masalasi qanday hal etilgan?

A)Germaniya ixtiyorida qoldirildi

B)Fransiyaga berildi

C)Millatlar Ligasi mandatiga o‘tdi

D)Buyuk Britaniya nazoratiga o‘tdi

9. XIX asr oxiri − XX asr boshlarida
Yaponiyaning qaysi harakati uning AQSH va
Buyuk Britaniya bilan munosabatlarining
yomonlashuviga olib keldi?

A)10 yillik qurollanish dasturini qabul qilishi

B) sanoat ishlab chiqarish hajmi bo‘yicha AQSH
va Buyuk Britaniyadan o‘zib ketishi

C)Koreya yarimorolini harbiy kuch bilan o‘ziga
qo‘shib olishi

D)Xitoy mulklaridan foydalanishga harakat
qilishi

10. XX asr boshida Vengriyaning asosiy shahri
Budapeshtda ko‘p ming kishilik namoyish . . .
qarshi o‘tkazilgan.
1) Avstriya-Vengriya ittifoqi tarkibida qolishga;
2) mamlakatni harbiylashtirishga; 3) milliy
zulmga; 4) urushga tayyorgarlik
ko‘rilayotganligiga; 5) monarxiya tuzumini
saqlab qolishga
A) 1, 4, 5 B) 2, 3, 4 C) 2, 3, 5 D) 1, 3, 5

11. Quyidagi qaysi din miloddan avvalgi I ming
yillikda hali odamlar tabiatni ilohiylashtirgan
kezlarda vujudga kela boshlagan?
A) animizm B) moniylik C) nasroniylik
D) zardushtiylik

12. SSSR davlat rahbari I.Stalin vafot etgan yilni
belgilang.
A) 1959-yil B) 1960-yil C) 1956-yil
D) 1953-yil

13. 1906-yilda nashr etila boshlagan "Xurshid"
gazetasi muharriri bo‘lgan, quyidagi rasmda
tasvirlangan vatandoshimiz faoliyati bilan
bog‘liq to‘g‘ri ma’lumotni belgilang.

A)Uning tashabbusi bilan o‘z otasi sharafiga
"Behbudiya kutubxonasi" deb atalgan
kutubxona tashkil qilingan.

B)Jadid maktablari uchun "Adibi avval",
"Adibi soniy", "Yer yuzi" kabi darsliklarni
yaratgan.

C)O‘zi tashkil qilgan yangi usul maktabi uchun
"Birinchi muallim", "Ikkinchi muallim",
"Turkiy guliston yoxud axloq" kabi
darsliklarni yaratgan.

D)Buxoroda "Tarbiyai atfol" ("Bolalar
tarbiyasi") jamiyatini tashkil qilib,
talabalarni Turkiyaga o‘qishga yuborgan.

14. Iqtisodiy va siyosiy hukmronlikning bir hovuch
ulkan sarmoya egalari qo‘lida to‘planishi nima
deb ataladi?
A) Moliya B) Konsern C) Kartel
D) Oligarxiya

15. XIX asrning oxiriga kelib, iqtisodiy
ko‘rsatkichlar bo‘yicha Yevropada birinchi,
dunyoda ikkinchi o‘rinni muqim egallab olgan
davlatni aniqlang.
A) Germaniya B) Buyuk Britaniya
C) Fransiya D) Italiya

16. XVIII asr oxirida Fransiyada Konstitutsiyalar
qabul qilingan yillarni belgilang.
1) 1789-yil; 2) 1790-yil; 3) 1791-yil; 4) 1792-yil;
5) 1793-yil; 6) 1794-yil; 7) 1795-yil
A) 3, 4, 6 B) 1, 2, 5 C) 3, 5, 7 D) 1, 4, 7

17. 1688-yilgi "Sharafli inqilob" natijasida taxtdan
ag‘darilgan Angliya qirolini aniqlang.
A) Yakov I B) Yakov II C) Karl II
D) Karl I

18. Quyidagilardan IX asrda bo‘lib o‘tgan voqeani
belgilang.

A)Xitoyda Xanlin akademiyasi tashkil etildi.

B)Konstantinopolda Magnavr oliy maktabi
tashkil etildi.

C)Yevropaning yirik shaharlarida dastlabki
universitetlar ochila boshladi.

D) Italiyada Neapol universiteti tashkil etildi.

19. Quyidagilardan to‘g‘ri ma’lumotlar berilgan
javobni toping.
1) Abdulatif Hirot taxtini tashlab,
Movarounnahrga qaytgach, Ulug‘bek
tomonidan Buxoroga noib qilib tayinlanadi;
2) Shohruxning vafotidan so‘ng Xuroson taxtini
Boysung‘urning o‘g‘li Alouddavla egallaydi;
3) 1448-yilda Abdulatif Movarounnahr taxtini
egalladi; 4) 1425-yilda Ulug‘bek tomonidan
qoyatoshga yozdirilgan o‘ziga xos “zafarnoma”
hozirgi kungacha saqlangan; 5) 1449-yilda
Ulug‘bek Abdulatifdan yengilgach, Samarqand
va Shohruxiya shaharlariga kira olmay taslim
bo‘ldi; 6) 1447-yilning 12-martida Mirzo
Ulug‘bek 55 yoshida fojiali halok bo‘ladi.
A) 2, 4, 5 B) 1, 3, 6 C) 2, 4, 6 D) 1, 3, 5

20. 1990-yil 20-iyunda bo‘lib o‘tgan O‘zbekiston
Respublikasi Oliy Kengashining II sessiyasida
Konstitutsiya loyihasini tayyorlash bo‘yicha
Prezident I.A.Karimov boshchiligida necha
kishidan iborat komissiya tuzish to‘g‘risida
qaror qabul qilgan?
A) 40 kishidan B) 54 kishidan
C) 64 kishidan D) 32 kishidan

21. 1908-1910-yillarda Turkiston o‘lkasini Rossiya
podshosi topshirig‘i bilan taftish qilgan shaxsni
aniqlang.
A) K.Palen B) P.Lessar C) F.Girs
D) N.Korolkov

22. Qo‘qon xoni Umarxon hukmronligining
dastlabki paytlarida Buxoro bilan o‘rnatilgan
do‘stona munosabatlar qaysi hududlar uchun
azaliy kurash oqibatida yana uzilib qoldi?
A) Ko‘lob va Marv B) Ko‘lob va Chimkent
C) Jizzax va Balx D) Jizzax va O‘ratepa

23. 2001-yilda O‘zbekiston "Shanxay forumi"ga
kirishi munosabati bilan uning ("Shanxay
forumi"ning) nomi qanday ataladigan bo‘ldi?

A)Toshkent forumi

B)Shanxay Hamkorlik Tashkiloti

C)Shanxay Beshligi

D)Osiyo Hamkorlik Tashkiloti

24. VII asrda arablarga qarshi qaysi hududda
qo‘zg‘olon ko‘tarilgan?
A) Iroqning Kufa shahrida B) Marv vohasida
C) Ozarbayjonda D) Sug‘diyonada

25. XI asrda hukmronlik qilgan Angliya qirollarini
toping.
1) Genrix II; 2) Garold; 3) Vilgelm I;
4) Richard II
A) 2, 3 B) 1, 3 C) 1, 4 D) 2, 4

26. Quyidagilardan XVI asrda bo‘lib o‘tgan
voqeani belgilang.

A)Fransiyada burjua inqilobi boshlandi.

B)Yangi mustaqil davlat − Amerika Qo‘shma
Shtatlari tashkil topdi.

C)Fransiyada 36 yil davom etgan diniy urushlar
bo‘lib o‘tdi.

D)Angliyada burjua inqilobi boshlandi.

27. Quyidagi ijodkorlardan qaysi biri
Abdullaxon II saroyida xizmat qilgan va
"Malik ush-shuaro" unvoniga sazovor bo‘lgan?
A) Muhammadniyoz Nishotiy
B) Mirzo Sodiq Jondoriy C) Mushfiqiy
D) Kamoliddin Binoiy

28. AQSH Vyetnamda urush harakatlarini olib
borgan yillarni belgilang.
A) 1975-1983-yillar B) 1960-1968-yillar
C) 1965-1973-yillar D) 1980-1988-yillar

29. Yulduzcha bilan belgilangan davlat(yarimorol)
hududida nechanchi yilda birlashgan qirollik
vujudga keldi?

A
tl

an
ti

ka
ok

ea
ni

Shimoliy
dengiz

Qora dengiz

O‘rta yer dengizi

A) 1861-yilda B) 1792-yilda C) 1848-yilda
D) 1649-yilda

30. Jadvalda harflar bilan belgilangan kataklarga mos keluvchi ma’lumotlar to‘g‘ri ko‘rsatilgan javobni toping.

Hukmdorning otasi Hukmdor Hukmdorning vorisi

knyaz Vladimir knyaz Yaroslav a
b Buxoro xoni Subhonqulixon c

Qo‘qon xoni Norbo‘tabiy d Qo‘qon xoni Murodxon

Ma’lumotlar: 1) Buxoro xoni Nodir Muhammad; 2) Buxoro xoni Abdulazizxon; 3) Qo‘qon xoni Olimxon;
4) Qo‘qon xoni Umarxon; 5) Buxoro xoni Ubaydullaxon II; 6) Buxoro xoni Muhammad Rahimbiy; 7) knyaz
Svyatoslav; 8) knyaz Vladimir Monomax

A)a-8, b-2, c-5, d-3

B)a-7, b-2, c-6, d-4

C)a-8, b-1, c-5, d-3

D)a-7, b-1, c-6, d-4

Test varianti “Test topshiriqlari to‘plami 2019” asosida shakllantirilgan:

1 – 16-bet 82
2 – 7-bet 4
3 – 22-bet 38
4 – 22-bet 42
5 – 41-bet 15
6 – 49-bet 6

7 – 37-bet 76
8 – 96-bet 61
9 – 81-bet 62
10 – 89-bet 126
11 – 9-bet 25
12 – 91-bet 5

13 – 112-bet 12
14 – 75-bet 1
15 – 78-bet 39
16 – 74-bet 86
17 – 69-bet 49
18 – 55-bet 15

19 – 29-bet 93
20 – 49-bet 15
21 – 43-bet 29
22 – 38-bet 86
23 – 52-bet 40
24 – 55-bet 16

25 – 59-bet 62
26 – 66-bet 20
27 – 34-bet 40
28 – 91-bet 4
29 – 107-bet 35
30 – 121-bet 17

